
                                                                 

                                                             

ACTA  DA  SESIÓN  ORDINARIA  CELEBRADA  POLA  COMISIÓN  INFORMATIVA 
PERMANENTE  DE  SANIDADE,  SERVIZOS  SOCIAIS,  FAMILIA,  DEPENDENCIA, 
MAIORES, IGUALDADE E MOCIDADE, O DÍA 19 DE ABRIL 2013 ÁS 13:30 HORAS.

Sendo as trece horas e trinta minutos (13:30) do día 19 de abril de 2013, reúnese en 
sesión  ordinaria  convocada  ao  efecto  a  Comisión  Informativa  Permanente  de 
Sanidade, Servizos Sociais, Familia,  Dependencia, Maiores, Igualdade e Mocidade, 
coa asistencia das/os concelleiras /os que de seguido se indican. 
Concelleiras/os asistentes:

Vocais:

Grupo municipal popular Grupo municipal socialista Concelleiras/os non adscritas/os

Mª Eugenia Martín Vicente Carmen Fraga Crespo Mª Pilar Candocia Pita

Mª Carmen Verde Leboráns Mª Isabel González Cancela Susana Mallo Redondo

Alfredo Taboada Alvelo Olalla Alvite del Río

Xosé Anxo Doval Rey

Mª Dolores Fernández Álvarez

Manuel J. Ferreiro Santiago

Alfonso Rey López

María González Gómez

Emilio Martínez Carballeira

Ramón García Argibay

Presidente: Don Santiago V. Amor Barreiro
Secretaria: Dona Rosa Ana Prada Queipo. 

ORDE DO DÍA:

Punto primeiro.-  Aprobación, se procede, de actas anteriores.
Por unanimidade apróbase a acta correspondente á sesión de 22 de febreiro de 2013.

Punto segundo.-  Aprobación inicial da Ordenanza reguladora da prestación de 
alimentos do Concello de Ames.
O señor presidente da comisión don  Santiago V. Amor Barreiro cede a palabra  á 
concelleira  delegada de Medio  Ambiente,  Sanidade,  Cultura,  Deportes  e  Benestar 
Social dona María Eugenia Martín Vicente, a cal, substancialmente, manifesta que 
as  modificacións  que  se  introducen  no  texto  da  ordenanza  son   actualizacións 
respecto do regulamento anterior, que databa do ano 2004,  e melloras para facilitar o 
traballo de entrega dos alimentos. 
Intervén  o  concelleiro  don  Xosé  Anxo  Doval  Rey  para  interesarse  por  varias 
cuestións relativas ao texto da ordenanza,  respondendo a señora  Martín Vicente, 
substancialmente,  que  os  requisitos  económicos  esixidos  son  os  derivados  dos 
ingresos, tendo en conta a unidade familiar e o IPREM per cápita, e que da avaliación 
se  encargará  o  departamento  de  servizos  sociais,  que  é  tamén  o  encargado  de 
elaborar  o  informe  técnico  preceptivo.  O  señor  Doval  Rey expón  que  non  está 
conforme co criterio de avaliar o IPREM tal e como o fai a ordenanza, e que cando se 
fale de informe técnico que se especifique que é o informe dos servizos sociais do 
concello.

Intervén a concelleira María Dolores Fernández Álvarez para dicir, substancialmente, 
que  o  texto  da  ordenanza  non  resulta  claro,  referíndose  concretamente  a  algúns 
conceptos  que ao seu xuizo inducen a confusión, e aportando alternativas. Manifesta 
tamén a súa conformidade coa apreciación do señor Doval Rey en canto á avaliación 
do IPREM. Pregunta concretamente de onde se desconta  o alugueiro ou hipoteca, se 
do total do IPREM ou dunha porcentaxe, xa que ao seu entender  non está claro na 
ordenanza. Contesta a señora Martín Vicente que na ordenanza  se expresa que para 
o cómputo final dos ingresos se considerarán os ingresos de toda a unidade familiar, 
dando lectura á parte do texto relativa a este extremo. 
Continúa a señora Fernández Álvarez preguntando qué se quere dar a entender coa 
palabra “regulación”, e se interesa pola razón de que, se se van levantar actas das 
reunións de avaliación,  non figure un secretario, e sí un presidente e uns vocais. Na 
parte relativa ao réxime sancionador di que a ordenanza fala de dous anos e o informe 
de só un ano. Indica tamén que disposición adicional debe ser só unha, non primeira, 
pois non hai mais que unha, e se refire expresamente a que os alimentos proceden da 
Cruz  Vermella,  como  establece  o  Fondo  Español  de  Garantía  Agraria,  e  que  no 
informe non se di iso, e que ademais non hai custe, porque se trata de alimentos 
excedentes, salvo o transporte. Remata dicindo que, en xeral, a ordenanza non lle 
parece axeitada.
Intervén a concelleira dona Pilar Candocia Pita para, substancialmente, expresar que 
a ordenanza pecha a porta a outras organizacións, á marxe da Cruz Vermella, que 
puderan colaborar neste servizo, opinando que o texto debería quedar mais aberto 
neste  sentido,  respondendo  a  señora  Martín  Vicente  que  xa  existe  un  marco  de 
colaboración con organizacións, como por exemplo Cáritas.
Polo  grupo  municipal  socialista  intervén  dona  Isabel  González  Cancela para, 
substancialmente,  manifestar  a súa conformidade para que se recolla  no texto da 
ordenanza a posibilidade de que outras entidades podan colaborar, ademais da Cruz 
Vermella,  para  non  ter  que  facer  unha  modificación  puntual  no  caso  de  que  se 
produza esta situación. Apunta que na parte relativa ao réxime sancionador no que se 
refire á exclusión do servizo, debería constar algunha salvedade, como por exemplo 
un  informe de  servizos  sociais,  pois  en  dous  anos  a  situación  económica  dunha 
persoa ou familia pode variar moito. 
Tras un breve cambio de impresións  o asunto é ditaminado favorablemente cos votos 
a  favor  dos  membros  do  grupo  municipal  popular  e  a  abstención  do  resto  dos 
asistentes á comisión informativa.

Punto terceiro.-  Aprobación inicial  da modificación da Ordenanza reguladora 
das axudas de emerxencias social do Concello de Ames.
O señor  presidente da comisión don  Santiago V.  Amor Barreiro indica  que este 
punto se retira da orde do día.

E non habendo mais asuntos de que tratar o señor presidente da por rematada a 
sesión ás trece horas e cincuenta minutos do día de referencia de todo o que eu 
como secretaria  certifico.


